
Leo Poulsen

Í rundlógaravhoyri í gjár, hós­
dag, var ein 43 ára gamal mað­
ur varðhaldsfongslaður í fýra 
vikur, meðan politiið kannar 
seks ymisk lógarbrot.

Tey bæði elstu stava frá 
november í fjør og snúgva 
seg um smærri ákærur so 
sum munnlig ókvæmisorð og 
hóttanir um at brenna hús í 
grund. Eitt er frá februar í 
ár, har ein hamari skal verða 
nýttur móti einum ruskílæti, 
meðan hin fjóðra ákæran 
snýr seg um harðskap uttan 
fyri eitt dansihøli 10. juni.

Men tey bæði álvarsligu 
ákærupunktini eru frá miku­
degnum, tá hann er ákærdur 
fyri tvær royndir at seta eld á 
bilar hjá Tórshavnar komm­
unu.

Maðurin noktaði seg sek­
an í fýra av teimum seks 
ákærunum, meðan hann játt­

aði seg sekan í ákæru tvey og 
fimm.

Í grundlógaravhoyringini 
í gjár vóru bert tær nýggju 
ákærurnar viðgjørdar, tað vil 
siga tvær tær seinastu. Ser­
liga var tað ákæra nummar 
fimm, ið nomið var við, tann 
eina, har skuldsetti játtaði 
seg sekan.

Hann greiddi frá, at hann 
hevði búð á Bláa Krossi í 
einar fýra vikur, og at hann 
sjálvur hevði tikið stig til 
hetta.

- Eg helt, at eg drakk for 
illa, greiddi skuldsetti frá.

Hann hevði búð á Bláa 
Krossi fram til mánadagin, tá 
hann hevði valt at drekka ein 
6-pack av øli. Og hetta førdi 
við sær at hann varð tveittur 
út av Bláa Krossi.

Arbeiðsleysur 
og húsvillur
Hetta sama mánakvøldið var 

hann komin í karambulagu 
við ein duravør, men skuld­
setingin um at royna at bíta 
viðkomandi, var mest sum 
ikki tikin upp á tunguna.

Í staðin var nógv gjørt 
burtur úr eldsásetigini á 
parkeringsplássinum á Frú­
utrøð.

Skuldsetti maðurin 
greiddi frá, at hann fór upp 
í hampiligari tíð, fekk sær 
morgunmat, og gekk sær síð­
ani ein langan túr. Hendan 
dagin var hann farin oman 
á Frúutrøð, har hann áður 
hevði arbeitt.

Hetta var í døgurðatíma­
num, og tí var einki fólk á 
økinum. Har stóð ein bilur 
hjá Tórshavnar kommunu, 

og hann tók eina troyggju, 
sum lá í bilinum, og setti eld 
á hana.

Síðani fór hann oman í 
Mylnuna og keypti reinsi­
bensin, áðrenn hann fór nið­
anaftur á parkeringsøkið og 
setti eld á setrið á bilinum, 
eftir at hava sproytað eitt 
sindur av reinsibensini á.

Elduri gjørdi tó ikki so 
nógv um seg.

Síðani fór maðurin beina 
leið til hús, har hann ringdi 
til leiðaran av Bláa Krossi og 
greiddi henni frá, hvat hann 
hevði gjørt. Hon ringdi síð­
ani til politiið, ið stutt eftir 
kom á bústaðin og handtók 
mannin.

Spurdur um, hví hann 

gjørdi hetta, svaraði hin 
skuldsetti:

– Eg eri arbeiðsleysur utt­
an av hava fingið av vita eina 
grund fyri uppsøgnini, og nú 
standi eg eisini húsvillur, so 
hjá mær er alt hopleyst í løt­
uni.

Bæði ákærin og dómarin 
vóru samdir um, at hetta var 
eitt róp um hjálp.

Maðurin varð síðani 
dømdur i fýra vikur varð­
haldsfongsling og skal 
persónskannast av krimin­
alforsorgini.

– Vit skulu jú gera okkara 
til at hjálpa tær,  segði dóm­
arin við skuldsetta.

Maðurin góðtók varð­
haldsfongslingina.

Eitt róp um hjálp

Stevna í Sundalagnum

Skipað 
endur­
menning

Bátar og húsvognar 
hittast í Runavík

rætturin Soleiðis kallaðu 
bæði ákæri og dómari gerðina hjá 
einum skuldsettum, sum í gjár 
var í grundlógaravhoyri fyri at 
hava roynt at fest eld í ein bil

Sundalagsstevna Um vikuskiftið verður sundalagsstevna í Hvalvík og Streymnesi

Sundalagsstevna verður um 
vikuskiftið, og byrjar hon 
við, at børnini seta sín dám á 
Sundalagið við einum stutt­
ligum, larmandi og litríkum 
Barnakarnevali.

Hetta er fimta árið á rað, 
at Barnakarnevalur verður í 
Sundalagnum og í ár verður 
hetta so ein partur av Sunda­
lagsstevnuni.

– Skrúðgongan við teim­
um stuttligu, larmandi og 
litríku børnunum í Sunda 
kommunu fer saman við 
skótunum frá Margáum til 
Kráir fríggjadagin klokkan 

15, og øll eru vælkomin til 
at hyggja og luttaka, siga 
fyrireikararnir.

Á økinum við skúlan og 
barnagarðin verða ymisk 
tiltøk fyri børn, sum er 
gjørt av børnum. Aftaná 
at Karin í Homrum hevur 
bjóðað vælkomin, fara 
børn at framføra ymiskt á 
pallinum. Tónleikabólkur­
in OUN fer at seta sín dám 
á dagin. 

Gyklarin Ásbjørn kemur 
eisini til karneval og spenn­
andi verður, um hann dugur 
at gykla Kapteyn Gardar og 

Stampi, saman við øllum 
djórunum, til Hvalvíkar og 
spennandi at vita, um teir 
hava funnið skattin í Saksun.  

Kaninin eitur Zophus, slang­
urnar HannHugo og Hon­
Hugo, stóra slangan eitur 
Freddy.  Kaninin er í sjóræn­

araklæðum.
– Sum nakað serligt í ár 

fara vit at varpa ljós á Hví 
happa? Í Sundalagnum 
kalla vit átakið Saman 
standa vit sterk, siga 
fyrireikararnir.

– Vit hava bílagt hópin 
av grønum ballónum við 
áskriftini Saman standa 
vit sterk! Vónandi fara vit 
at síggja hetta aftur á allari 
stevnuni. Hetta verður 

okkara íkast til átakið, sum 
verður gjørt í samstarvi 
við EB/Streym, siga tey úr 
Sundalagnum.

Báta- og campingtreff verður á 
Eystanstevnu nú um vikuskif­
tið.

Húsvognar kunnu koma á 
middegi fríggjadag.

Siglt verður frá Saltnes­
grynnuni kl. 18.00 inn í báta­
hylin í Runavík. 

Tá ið bátarnir eru lagdir 
at bryggju og vognarnir eru 
komnir upp á pláss verður far­
ið á Neystaloftið, har suppa 
verður at fáa. 

Skipað verður fyri felags­
sangi við harmonikuspæli.

– Ein hornasteinur í al­
mannapolitikki er, at 
vit skulu stuðla tí ein­
staka til størst møg­
uligt sjálvbjargni. Til 
tess at røkka hesum 
málinum er neyðugt at 
fáa størri fokus á end­
urmenningina, sigur 
Annika Olsen, lands­
stýriskvinna, í viðmerk­
ing til útsagnir hjá eitt 
nú ergo- og fysiotera­
peutum í samband við 
kjakið, ið hevur verið 
um broytingar innan 
eldraøkið. 

Millum annað hevur 
hugskot verið frammi 
um at savna terapeut­
arnar í eina eind, til 
tess at fáa størri fokus 
á endurvenjingina. 

– Hetta hugskot er í 
tráð við tey fakligu álit 
um endurmenning, 
sum áður eru handað 
landsstýrinum, og tíð­
in er komin, at vit nú 
fara víðari við ætlanini, 
leggur landsstýris­
kvinna afturat. 

Fakfólk og borgarar 
hava í longri tíð víst 
á, at veitingar og tæn­
astur, sum borgarin 
fær, ikki eru nóg væl 
skipaðar. Landsstýr­
iskvinnan í almanna­
málum ynskir tí saman 
við avvarðandi pørtum 
at fáa skipað endur­
menningina í Føroy­
um. Endamálið er at 
styrkja tænastuna til 
tey, ið hava venjing og 
endurmenning fyri 
neyðini.

Umráðandi er at 
styrkja tað tvørfakliga 
samstarvið, og fyrsta 
stigið varð tikið, tá 
játtanin á fíggjarlógini 
til endurmenning varð 
savnað í 2012.

Almannaverkið er 
síðani farið undir fyr­
ireikingarnar at seta í 
verk eina landsumfev­
nandi tvørfakliga end­
urmenningartænastu. 
Tænastan fevnir um 
allar borgarar – børn, 
vaksin og eldri – sum 
hava tørv á at menna 
sjálvbjargni. 

Í alt 6,8 mió. eru 
settar av til endur­
menning á almanna­
økinum í 2013, sigur 
Almannamálaráðið í 
tíðindaskrivi.

Eldásetingin á ein bil hjá komm­
ununi varð av ákæra og dómara 

tulkað sum eitt róp um hjálp


